
ՀԻՄՆԱՎՈՐՈՒՄ
«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1997 ԹՎԱԿԱՆԻ ՀՈՒԼԻUԻ 31-Ի N 315 ՈՐՈՇՄԱՆ ՄԵՋ ԼՐԱՑՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱUԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1. Անհրաժեշտությունը

ՀՀ կառավարության որոշման նախագծի անհրաժեշտությունը պայմանավորված է Հայաստանի Հանրապետությունում գործարար միջավայրի բարելավման շրջանակներում անհրաժեշտ միջոցառումների իրականացման առումով: 

2. Ընթացիկ իրավիճակը և խնդիրները

1. ՀՀ կառավարության 31.07.1997թ. «Հայաuտանի Հանրապետության տարածքում վաճառվող արտադրանքի, ապրանքների և դրանց գների (հասույթի) գրանցման (հաշվառման) մասին» N315 որոշմամբ հաստատված կարգը տարածվում է ձեռնարկատիրական գործունեություն իրականացնող և ձեռնարկատիրական գործունեության առարկաներ վաճառող (այդ թվում` կոմիսիոն հիմունքներով) տնտեսավարող բոլոր սուբյեկտների վրա, որոնք ունեն ապրանքների անմիջական ցուցադրության և վաճառքի վայր: Բացառություննների թվում է ԱԱՀ վճարող չհամարվողները: Գրքերում պարտադիր գրանցումներ կատարելը արդիական չէ  ավտոտրանսպորտային միջոցների գազալցման (գազալիցքավորման) գործունեություն իրականացնողների համար գազալցման (գազալիցքավորման) այն կետերի մասով, որտեղ ՀՀ կառավարության սահմանած տեխնիկական կանոնակարգին համապատասխան առկա են լիցքավորման բաշխիչ աշտարակներ: Բացի այն հանգամանքից, որ ստացված և իրացված գազի ծավալների հստակ հաշվառումը բերում է գրանցումների աննպատակահարմարության, մյուս ոլորտների համեմատությամբ ՀՀ կառավարության սահմանած տեխնիկական կանոնակարգին համապատասխան առկա են լիցքավորման բաշխիչ աշտարակներ տեղադրած սուբյեկտները հարկվում են ընդհանուր սահմանված կարգով և նրանց վրա չի տարածվում ՀՀ կառավարության 31.07.1997թ. N315 որոշմամբ հաստատված կարգի ԱԱՀ վճարող չհամարվողների բացառությունը (հանդիսանում են ԱԱՀ վճարողներ, քանի որ առևտրական գործունեության (վաճառքի) նպատակով ձեռք բերվող ապրանքների ձեռքբերման համար կատարման ենթակա ծախuերի առնվազն 80 տոկոuը վերաբերում է մեկ հարկ վճարողի):
Գրքերում պարտադիր գրանցումներ կատարելը արդիական չէ նաև հանրային սննդի ոլորտում գործունեություն իրականացնող անձանց համար այդ մասով: Խնդիրը կայանում է նրանում, որ հարկային սննդի ոլորտում իրականացվում է նաև ապրանքների (օրինակ` խմիչք, ծխախոտ) անմիջական ցուցադրություն և վաճառք, որոնք չեն հանդիսանում խոհարարական արտադրանք և առաջացնում են գրքերում գրանցման պահանջ: 

2. ՀՀ կառավարության 31.07.1997թ. N315 որոշմամբ հաստատված կարգում անհրաժեշտություն է առաջացել նաև կատարել մի շարք խմբագրական փոփոխություններ և հստակեցումներ: Կարգի 7-րդ կետին համապատասխան` գրանցման գրքում uխալ թույլ տալու դեպքում տողի վրա գրիչով գիծ է քաշվում այնպեu, որ հնարավոր լինի կարդալ նախկին գրառումը եւ անմիջապեu հաջորդ տողում կատարվում ճիշտ գրառումը: Ջնջված տողի կողքին կատարվում է համապատաuխան նշագրում uխալ գրառման մաuին: Այստեղ առկա է սխալը կատարելուց հետո արդեն լրացված տողերի դեպքում գրանցումների սխալների ուղղման հնարավորության հարցը: 
3. Տվյալ բնագավառում իրականացվող քաղաքականությունը

Բնագավառում իրականացվող քաղաքականությունը երկու հիմական ուղղություն ունի` իրացման իրական շրջանառությունների հայտարարագրման նպատակով ապահովել ձեռնարկատիրական գործունեության առարկաների հաշվառումը, գործարար միջավայրի բարելավման առումով զերծ մնալ հարկային հսկողության տեսանկյունից աննպատակահարմար հաշվառման պարտադրանքից:  

 4. Կարգավորման նպատակը և բնույթը

Նախագծով առաջարկվում է.

1. Սահմանել, որ ՀՀ կառավարության 31.07.1997թ. N315 որոշմամբ հաստատված կարգի դրույթները չեն տարածվում` 
· ավտոտրանսպորտային միջոցների գազալցման (գազալիցքավորման) գործունեություն իրականացնողների վրա գազալցման (գազալիցքավորման) այն կետերի մասով, որտեղ ՀՀ կառավարության սահմանած տեխնիկական կանոնակարգին համապատասխան լիցքավորման բաշխիչ աշտարակներ,
· «Հաստատագրված վճարների մասին» Հայաստանի Հանրապետության օրենքով սահմանված կարգով հանրային սննդի ոլորտում գործունեություն իրականացնողների վրա այդ գործունեության մասով (անկախ օրենքով սահմանված սահմանային չափերը գերազանցելու հանգամանքից): Նախագիծը քննարկվել է 28.12.2010թ. կայացած ԵՎԲԱԽ-ի նիստում և կատարված առաջարկություններին համապատասխան նախագիծը խմբագրվել է, սահմանելով որ, որոշման դրույթները չեն տարածվում ընդհանրապես հաստատագրված վճար վճարողների վրա` բացառապես  հաստատագրված վճարով հարկվող գործունեության մասով:

2. Նախագծով առաջարկվում է հստակեցնել, որ գրանցման գրքում սխալ թույլ տալու և սխալ գրառումից հետո գրքում տողեր լրացված լինելու դեպքում ճիշտ գրառումը կատարվում է վերջին գրառման տողից հետո, նշելով սխալի ուղղման, ամսաթիվը ամիսը, տարեթիվը, ճիշտ գրառման տողի համարը, հաստատելով գրառում կատարողի ստորագրությամբ:
5. Ակնկալվող արդյունքը

Սուբյեկտները առաքման գրքեր չեն վարի նաև ավտոտրանսպորտային միջոցների գազալցման (գազալիցքավորման) այն կետերի (որտեղ ՀՀ կառավարության սահմանած տեխնիկական կանոնակարգին համապատասխան առկա են լիցքավորման բաշխիչ աշտարակներ) և հաստատագրված վճարով հարկվող հանրային սննդի գործունեության մասով: Ի վերջո, էապես կնվազի ձեռնարկատիրական գործութունեության առարկաների գրանցման վրա ծախսվող ժամանակը:      

